भिडियो अनुलिपिः घरभाडामा लिँदाः अवस्था प्रतिवेदन
शीर्षकः घरभाडामा लिँदाः अवस्था प्रतिवेदन
लम्बाइः १:०५ मिनेट
अनुलिपि शुरु हुन्छ
वर्णन (Description): भिडियो शुरु हुन्छ – शब्दहरु “घरभाडामा लिँदाः अवस्था प्रतिवेदन” सेतो पृष्ठभूमिमा उपभोक्ता मामला भिक्टोरिया (Consumer Affairs Victoria) को लोगोसँगै देखा पर्छ।
एकजना महिला घरमा उभिएको देखाउन दृश्य परिवर्तन हुन्छ। भित्ता चर्किन थाल्छ र उनले चिन्तित मुखाकृति देखाउँछिन्।
पार्श्वस्वरः घर सर्नुअघि, कुनै खराबी वा समस्याका लागि सम्पत्तिको जाँच गर्नुहोस्।
वर्णन (Description): एक जोडी हातहरु देखा पर्छन्, एकले 'अवस्था प्रतिवेदन' शीर्षक भएको पृष्ठ समातेको र अर्कोले कलम। 
पार्श्वस्वर (Voiceover): तपाईले घरधनी वा एजेन्टमार्फत अवस्था प्रतिवेदन नामक एक टुक्रा कागज प्राप्त गर्नुहुनेछ।
वर्णन (Description): उक्त कागजातमा दुईटा वर्गीकरणहरु देखा पर्छन्- 'झ्याल' तथा 'बत्ती', झ्याल/बत्ती ग्लोबको चित्र तथा हरेकमा सँगै चिह्न लगाउने कोठासहित। बत्तीको चिह्न लगाउने कोठामा ठीक चिह्न लाग्छ भने झ्यालमा काटेको वा क्रस चिह्न। 
पार्श्वस्वर (Voiceover): यसले तपाईले लिजमा हस्ताक्षर गर्ने बेलामा तपाईको भाडामा लिइएको सम्पत्तिको अवस्थालाई देखाउँछ। उदाहरणका लागि, यदि भित्ता, भुइँ वा झ्यालहरु फोहोर भए, बत्तीहरुले काम नगर्ने भए वा पर्दाहरु बिग्रेको भए त्यो अवस्था प्रतिवेदनले जनाउँछ।
वर्णन (Description): पुच्छारमा हस्ताक्षर गर्नुअघि कलम भएको हात पृष्ठको मुनिपट्टि सर्छ। मुनिपट्टि त्यसको प्रतिलिपि छ भन्ने देखाउन केही क्षणको लागि उक्त पृष्ठ सर्छ। 
पार्श्वस्वर (Voiceover): घरधनी वा एजेन्टले अवस्था प्रतिवेदनमा हस्ताक्षर गर्नुपर्छ र तपाई घर सर्नुअघि यसको दुई प्रति तपाईलाई दिनुपर्छ।
वर्णन (Description): 'बत्ती' को सँगैको ठीक चिह्नमाथिबाट कलम लगिन्छ, त्यस पृष्ठमा भएको बत्ती ग्लोबको चिह्नलाई गोलो लगाइन्छ र त्यसको मुनि 'भान्छाकोठाको बत्तीलाई परिवर्तन गर्नुपर्ने' नोट लेखिन्छ। 
पार्श्वस्वर (Voiceover): अवस्था प्रतिवेदनलाई ध्यानपूर्वक पढ्नुहोस् र यसको यथार्थताको जाँच गर्नुहोस्। यदि प्रतिवेदनमा कुनै चीज गलत छ भने, तपाईले त्यसलाई परिवर्तन गर्न सक्नुहुन्छ। उदाहरणका लागि, यदि कुनै चीज फोहोर, टुटेको वा काम नगर्ने भएमा तपाईले लेख्न सक्नुहुन्छ।
वर्णन (Description): चर्केको भित्ता भएको घरभित्र उक्त महिला (यस भिडियोको शुरुदेखिको) उिभरहेको देखाउनका लागि दृश्य परिवर्तन हुन्छ। उनले आफ्नो फोन उचाल्छिन् र चर्केको भागको तस्वीर खिच्छिन्। 
पार्श्वस्वर (Voiceover): हरेक कोठाको तस्वीर लिनु राम्रो विचार हो।
वर्णन (Description): सोही महिला कसरी अर्को कोठामा एउटा ठूलो फाइलिङ् एकाइको छेउमा उभिरहेकी देखाउन दृश्य परिवर्तन हुन्छ। घर्रा खुल्दछ, र 'अवस्था प्रतिवेदन' नामक कागजातलाई उनले घर्राभित्र राख्दछिन्।
पार्श्वस्वर (Voiceover): अवस्था प्रतिवेदनको एक प्रतिलिपि आफ्नो लागि राख्नुहोस्।
वर्णन (Description): महिला र पुरुष चर्केको भित्ता भएको घरभित्र उभिन्छन्। मान्छेले चर्केकोतर्फ इशारा गर्छ, महिलाले मुन्टो हल्लाउँछिन् र अवस्था प्रतिवेदनतर्फ इंगीत गर्छिन् - जसमा चर्काइको एउटा तस्वीर संलग्न हुन्छ। उक्त पुरुषले उनीबाट अवस्था प्रतिवेदनलाई स्वीकार्छ। 
पार्श्वस्वर (Voiceover): यसलाई प्रमाणको रुपमा प्रयोग गर्न सकिन्छ यदि तपाई वा घरधनीमध्ये कसले सरसफाइ वा क्षतिको लागि रकम तिर्ने भन्ने विवाद भएमा। अन्त्यमा, अवस्था प्रतिवेदनमा हस्ताक्षर गर्नुहोस् र तपाईको घरधनी वा एजेन्टलाई फिर्ता गर्नुहोस्।
वर्णन (Description): पर्दाको मुनिपट्टिबाट रंगीन पट्टीको उदय हुन्छ। “तपाई सरेपछि ३ दिन” भन्ने सन्देश देखा पर्छ। 
पार्श्वस्वर (Voiceover): तपाई सरेपछि यो गर्नका लागि तपाईसँग तीन दिन हुन्छ। 
वर्णन (Description): उपभोक्ता मामला भिक्टोरिया (Consumer Affairs Victoria) को लोगो, र यसको साथै CAV को वेबसाइट ठेगाना र सम्पर्क नम्बर देखाउँदै पर्दा सेतो रंगमा परिवर्तन हुन्छ।
पार्श्वस्वर (Voiceover): जानकारी तथा सुझावका लागि उपभोक्ता मामला भिक्टोरिया (Consumer Affairs Victoria) लाई सम्पर्क गर्नुहोस्।
